
GOUVÈNÈ CUOMO ANONSE SIS NOUVO PATWOUY BATO POU AMELYORE 

EKSPERYANS BATO ANSEKIRITE NAN NEW YORK 
 

Bato patwouy yo pral ede avèk lwa sou ranfòsman maritim nan konte Long 
Island, Westchester, Orleans, Livingston, ak Lewis 

 
Gouvènè Andrew M. Cuomo jodia te anonse sis nouvo patwouy bato ki pral ede ajans 
ranfòsman lokal yo nan eta epi kenbe vwa navigab yo ansekirite.  
 
“Plis moun pase anvan ap pran avantaj sou opòtinite lwazi nan anpil lak New York, rivyè 
ak dlo bò lanmè e nou angaje pou asire ke yo rete ansekirite pou rezidan yo ansanm 
avèk vizitè yo,” Gouvènè Cuomo te deklare. “Nouvo bato patwouy sa yo pral ede efò 
lapolis lokal e li pral ba yo mwayen adisyonèl pou asire ke sila yo ki sou dlo konfòme 
avèk lalwa.” 
 
Nouvo bato patwouy jistis Brunswick yo asiyen a: 

• Depatman Lapolis (Konte Suffolk) 
• Depatman Lapolis Irvington (Konte Westchester) 
• Depatman Cherif Konte Lewis 
• Depatman Cherif Konte Livingston 
• Depatman Cherif Konte Orleans 
• Depatman Lapolis Port Chester (Konte Westchester) 

 
Biwo Eta New York Park Lwazi ak Prezèvasyon Istorik te achte bato sa yo ki klase ant 
$70,000 a preske $130,000. Tranzaksyon an te posib grasa Sport Fish Restoration and 
Boating Trust Fund, ke Gad Kote Etazini jere, sa ki bay eta finansman pou ede avèk 
sekirite bato lwazi. Ajans lapolis lokal yo pral itilize bato patwouy yo pou amelyore 
sekirite bato lwazi yo epi ranfòse lwa sou navigasyon nan Eta New York. 
 
“Avèk lak ekspesyonèl nou yo, rivyè ak bè, Eta New York gen yon tradisyon solid nan 
bato ak lapèch– e nou vle asire ke moun vizite zòn dlo nou yo epi rete ansekirite,” 
Komisyonè Park Eta Rose Harvey te deklare. “Patwouy maren lokal yo ap ede kenbe 
vwa navigab yo ansekirite nan dekouraje pratik bato ki danjere epi sèvi kòm premye 
sekouris nan ka dijans yo sou dlo.” 

Inite Sèvis Maritim Park Eta responsab pou kowòdinasyon jeneral pwogram 
pwoteksyon bato ak sipòte efò lapolis maritim nan Eta, enkli patwouy ak finansman pou 
aktivite lapolis maritim lokal yo.  
 
Depite Nita Lowey te deklare, “Mwen kontan dèske Depatman Lapolis Irvington ak Port 
Chester pral resevwa bato patwouy sa yo pou asikre sekirite rezidan yo pandan yap 
pwofite opòtinite lwazi ekstraòdinè ke Hudson River ak Long Island Sound ofri. Antanke 
yon manm ki la lontan nan Komite Afektasyon Chanm lan, mwen pral kontinye travay 
pou asire ke lapolis gen resous ki nesesè pou pwoteje fanmi yo nan anba Lower 
Hudson Valley.” 
 
Konsèy Sekirite sou Bato 
 
State Parks yo rekòmande fòtman ke tout moun ki nan bato yo mete yon jilè sovtaj. Gad 
Kot la estime ke 80 pousan nan tout lanmò pa bato te kapab evite si moun yo te mete 
yon jilè sovtaj. Tout amatè bato yo ta dwe egalman: 

� pran yon kou sou sekirite bato oswa teknik espò rame; 
� ekipe komsadwa epi pote ekipman sekirite esansyèl, aparèy ak siflè 
siyalizasyon;  

� pote yon telefòn selilè oswa radyo avèk ou, pote l nan yon sak ki rezistan avèk 
dlo;  

� enfòme lòt moun sou ki kote ou prale ak kilè ou prevwa pou retounen e 
� toujou evite melanje alkòl avèk bato. 

 
Pou jwenn plis enfòmasyon osijè pwoteksyon bato - enkli lis kou sou sekirite bato - ak 
rekreyasyon maritim nan Eta New York, vizite www.nysparks.com/recreation/boating.  

